
Na osnovu Odluke o usvajanju programa utroška sredstava s kriterijima raspodjele sredstava tekućih transfera utvrđenih Budžetom Federacije Bosne i Hercegovine za 2024. godinu Federalnog ministarstva obrazovanja i nauke („Službene novine Federacije BiH“ broj 37/24) Federalno ministarstvo obrazovanja i nauke raspisuje
J A V N I   P O Z I V
ZA KANTONALNA MINISTARSTVA NADLEŽNA ZA OBLAST OBRAZOVANJA U FEDERACIJI BIH 
ZA FINANSIRANJE/SUFINANSIRANJE PROGRAMA I PROJEKATA IZ OBLASTI PREDŠKOLSKOG, OSNOVNOG I SREDNJEG OBRAZOVANJA IZ BUDŽETA FEDERACIJE BOSNE I HERCEGOVINE U 2024. GODINI

Naziv davaoca budžetskih sredstava: 

FEDERALNO MINISTARSTVO OBRAZOVANJA I NAUKE

Kratak opis programa sa ciljevima programa za koje se dodjeljuju sredstva:

U okviru sveobuhvatnog cilja unapređivanja obrazovnog sistema u Federaciji BiH, svrhe programa koji se realiziraju u okviru ovog javnog poziva su:
· Afirmacija znanja i pružanje podrške najboljim učenicima osnovnih i srednjih škola u Federaciji BiH;
· Kroz podršku projektima primjene savremenih i inovativnih metoda i oblika odgojno-obrazovnog rada i nabavke nastavnih sredstava unaprijediti kvalitet odgoja i obrazovanja i doprinijeti razvoju funkcionalnih znanja i vještina djece predškolskog uzrasta i učenika javnih osnovnih i javnih srednjih škola;

· Realizirati mjere i aktivnosti iz Okvirnog plana prevencije i sprečavanja nasilja u odgojno-obrazovnim ustanovama u Federaciji BiH, koje će doprinijeti stvaranju sigurnijeg okruženja u odgojno-obrazovnim ustanovama u Federaciji BiH.

Ukupan iznos raspoloživih sredstava: 670.000,00 KM
Vremenski period za koji se Javni poziv raspisuje: 

Od 09.09.2024. godine do 15.10.2024. godine  
	R.br.
	NAZIV PROGRAMA

(sa kriterijima)
	Dokumenti za preuzimanje

	1.
	1. Podrška najboljim učenicima osnovnih i srednjih škola u Federaciji BiH
Ukupan iznos raspoloživih sredstava za Program 1.: 70.000,00 KM
Korisnici sredstava: 

Najbolji učenici osnovnih i srednjih škola 
Kriteriji za raspodjelu sredstava:
Raspodjela sredstava će se izvršiti na osnovu prijedloga kantonalnih ministarstava nadležnih za oblast obrazovanja u Federaciji BiH. Kantonalna ministarstva nadležna za oblast obrazovanja trebaju Federalnom ministarstvu obrazovanja i nauke predložiti šest učenika, i to tri najbolja učenika iz osnovnih škola i tri najbolja učenika iz srednjih škola, koje će odabrati na osnovu sljedećih kriterija:

· Uspjeh u učenju; 

· Ostvareni zapaženi rezultati na federalnim, državnim i međunarodnim takmičenjima iz različitih nastavnih oblasti;

· Doprinos realizaciji aktivnosti koje razvijaju empatiju, vještine kritičkog mišljenja, inovativnost, kreativnost, poduzetništvo i zdrave životne stilove putem nastavnog, vannastavnog i vanškolskog angažmana učenika.


	Upitnik koji popunjavaju nominirani učenici

	2.
	2. Podrška projektima razvijanja funkcionalnih znanja i vještina djece predškolskog uzrasta i učenika osnovnih i srednjih škola
Ukupan iznos raspoloživih sredstava za Program 2.: 300.000,00 KM
Korisnici sredstava:

Predškolske ustanove, osnovne i srednje škole
Kriteriji za raspodjelu sredstava:
· Sredstva se raspodjeljuju na području cijele Federacije Bosne i Hercegovine, odnosno svih deset kantona;

· Raspodjela sredstava će se izvršiti na osnovu prijedloga prioriteta kantonalnih ministarstava nadležnih za oblast obrazovanja u Federaciji Bosne i Hercegovine. Kantonalna ministarstva nadležna za oblast obrazovanja Federalnom ministarstvu obrazovanja i nauke mogu predložiti do tri projekta odgojno-obrazovnih ustanova sa područja svog kantona na osnovu sljedećih kriterija:

Ovaj program je namijenjen za podršku sljedećim vrstama projekata:

· Projekti opremanja kabineta fizike, hemije i biologije s ciljem poboljšanja kvaliteta izvođenja laboratorijskih vježbi i unapređenja funkcionalnih znanja i vještina učenika iz fizike, hemije i biologije;

· Projekti nabavke informatičke opreme radi razvoja digitalne kompetencije kod učenika, kao i aktivnosti koje se odnose na razvoj poduzetničke kompetencije;

· Projekti nabavke didaktičke opreme i materijala radi poticanja primjene interdisciplinarnog pristupa u poučavanju/učenju.

Sve navedeno treba biti usmjereno na primjenu savremenih i inovativnih metoda i oblika odgojno-obrazovnog rada radi povećanja nivoa funkcionalnih znanja i vještina učenika ili djece u predškolskim ustanovama.

Federalno ministarstvo obrazovanja i nauke će podržati do tri projekta sa područja svakog kantona. Maksimalna vrijednost po jednom kandidiranom projektu je do 15.000,00 KM.

Nedozvoljeni troškovi u projektu su: 

U okviru finansijskog plana projekta nije dozvoljeno planirati sredstva za plate i naknade troškova zaposlenika.
	

	3.
	3. Provođenje mjera i aktivnosti iz Okvirnog plana prevencije i sprečavanja nasilja u odgojno-obrazovnim ustanovama u Federaciji BiH

Ukupan iznos raspoloživih sredstava za Program 3.: 300.000,00 KM
Korisnici sredstava:

Predškolske ustanove, osnovne i srednje škole, kantonalna ministarstva nadležna za oblast obrazovanja, nevladine organizacije 
Kriteriji za raspodjelu sredstava:
Sredstva se raspodjeljuju na području cijele Federacije Bosne i Hercegovine, odnosno svih deset kantona. 

Raspodjela sredstava će se izvršiti na osnovu prijedloga prioriteta kantonalnih ministarstava nadležnih za oblast obrazovanja u Federaciji Bosne i Hercegovine. Kantonalna ministarstva nadležna za oblast obrazovanja Federalnom ministarstvu obrazovanja i nauke trebaju predložiti do tri (3) projekta odgojno-obrazovnih ustanova sa područja svog kantona na osnovu sljedećih kriterija: 

Planirana sredstva za realizaciju ovog programa namijenjena su za provođenje mjera i aktivnosti sadržanih u Okvirnom planu prevencije i sprečavanja nasilja u odgojno-obrazovnim ustanovama u Federaciji BiH:
· nabavku opreme u odgojno-obrazovnim ustanovama u svrhu prevencije i sprečavanja nasilja; 
· uvođenje referalnih mehanizama za prevenciju i sprečavanje nasilja u odgojno-obrazovnim ustanovama; 
· edukaciju nastavnika i stručnih saradnika u odgojno-obrazovnim ustanovama; 
· jačanje kompetencija roditelja; 
· jačanje saradnje lokalne zajednice i odgojno-obrazovnih ustanova s ciljem prevencije nasilja; 
· jačanje multisektorskih preventivnih aktivnosti kroz partnerstvo vladinog i nevladinog sektora; 
· podršku formiranju mobilnih stručnih timova za krizne intervencije;
· podršku aktivnostima vršnjačke podrške; 
· podršku aktivnostima zaštite i očuvanja mentalnog zdravlja učenika i nastavnika. 
Federalno ministarstvo obrazovanja i nauke će podržati do tri (3) projekta sa područja svakog kantona. Maksimalna vrijednost podržanih projekata po jednom kantonu je do 30.000,00 KM. 

Nedozvoljeni troškovi u projektu su: 

U okviru finansijskog plana projekta nije dozvoljeno planirati sredstva za plate i naknade troškova zaposlenika.
	Okvirni plan prevencije i sprečavanja nasilja u odgojno-obrazovnim ustanovama u Federaciji Bosne i Hercegovine


Krajnji rok za podnošenje zahtjeva: 15.10.2024. godine  
ZAHTJEV SA KOMPLETNOM DOKUMENTACIJOM OBAVEZNO SE PODNOSI U ISTOJ KOVERTI U 1 PRIMJERKU (ORIGINAL/OVJERENA KOPIJA) PUTEM POŠTE NA ADRESU:
FEDERALNO MINISTARSTVO OBRAZOVANJA I NAUKE

Dr. Ante Starčevića bb (Hotel „Ero“)

88000 Mostar
Sa napomenom: „Za Javni poziv za kantonalna ministarstva nadležna za oblast obrazovanja u Federaciji BiH za finansiranje/sufinansiranje programa i projekata iz oblasti predškolskog, osnovnog i srednjeg obrazovanja – ne otvarati“ (navesti broj i naziv programa na koji se aplicira)
OBAVEZNO NA KOVERTI NAVESTI PODATKE POŠILJAOCA.
Napomene: 
· Sastavni dio ovog javnog poziva čine: Uputstvo za podnosioce prijave/zahtjeva (za kantonalna ministarstva obrazovanja), Upitnik koji popunjavaju učenici koje nominira kantonalno ministarstvo nadležno za oblast obrazovanja, Okvirni plan prevencije i sprečavanja nasilja u odgojno-obrazovnim ustanovama u Federaciji Bosne i Hercegovine, Kriteriji za ocjenjivanje projekata za programe 2 i 3. 

· Molimo vas da prilikom kandidiranja projekata vodite računa o tome da korisnici predloženih projekata ne budu ustanove/organizacije koje su u prethodnom periodu dobili sredstva od Federalnog ministarstva obrazovanja i nauke, a nisu dostavili Izvještaj o namjenskom utrošku dodijeljenih sredstava ili su sa zakašnjenjem dostavili Izvještaj o namjenskom utrošku dodijeljenih sredstava, te stoga neće biti razmatrane/podržane.

· Uz zahtjev koji kantonalno ministarstavo nadležno za oblast obrazovanja podnosi za svaki od tri programa pojedinačno, a koji treba biti potpisan od strane ministra/ice, te ovjeren pečatom nadležnog kantonalnog ministarstva, potrebno je dostaviti i svu drugu dokumentaciju koja je propisana u Uputstvu za svaki pojedinačni program. 

· Postupci za sprečavanje sukoba interesa osoba uključenih u postupak dodjele finansijskih sredstava: svaki član komisije za razmatranje prijava na Javni poziv će biti isključen iz postupka dodjele sredstava, ukoliko se utvrdi da je u sukobu interesa u odnosu na podnosioce prijave, a podnosioci prijave imaju mogućnost prijaviti sumnju na postojanje sukoba interesa, o kojima će davalac budžetskih sredstava odlučivati pojedinačno po svakoj prijavi.
                                                                                                 M I N I S T R I C A
      prof. dr. Jasna Duraković
Mostar, Ante Starčevića bb, tel.: +387 36 355 700 (kabinet ministra),  +387 36 355 753 (protokol),  fax: +00387 36 355 742

Mocтap,  Анте Старчевићa бб, teл.: +387 36 355 700 (kaбинeт mинистрa), +00387 36 355 753 (прoтokол),  фakc: +00387 36 355 742

e-mail:  info@fmon.gov.ba;  kabinet@fmon.gov.ba,   http://www.fmon.gov.ba
